
[bookmark: _GoBack]Қазақ тілі пәні бойынша 10-сынып (жаратылыстану-математикалық бағыт)  оқушысының өзіндік жұмыс жоспары
I тоқсан
Сабақтың нөмірі: 3
Сабақтың тақырыбы: Қазіргі қоғам құндылықтары
Оқу мақсаттары: Оқу мақсаттары: 10.2.5.1 Мәтіндегі негізгі ойды анықтау, көтерілген мәселеге баға беріп, мәліметтер мен пікірлерді өңдей білу.
Сабақтың мақсаты: Бұл сабақта оқушылар мәтіндегі негізгі ойды анықтап, көтерілген мәселеге баға беріп, мәліметтер мен пікірлерді өңдейді.

	Ақпарат көзі:
	Оқулық. Қазақ тілі. Жалпы білім беретін мектептің жаратылыстану-математикалық бағытындағы 10-сынып оқулығы. Алматы «Атамұра» 2019ж. 
Тақырыпқа қатысты сілтеме: https://kaz.tengrinews.kz/kazakhstan_news/ulttyik-kundyilyik-el-bolashagyi-294097/ 


	Жұмыс реті
	Сабақ мазмұны
	Сабақта нені орындау қажет?

	1-тапсырма





	· Суреттегі тұлғалардың  жаратылыстану, математика ғылымдарының дамуына үлес қосқан қандай еңбектерін білесің? 
· Әртүрлі дереккөздерді қолданып, олардың ғылыми еңбектері туралы шағын мәтін құрап жаз.
· [image: Евклид биография математика кратко][image: Әбу Насыр Әл-Фарабидің өмірбаяны мен шығармашылығы • Martebe.kz ...][image: Атақты ойшылдар]Ғалымдардың ашқан жаңалықтары жалпыадамзаттық құндылыққа жата ма? Ғылым құндылықтың  қай түріне жатады?


	Дескриптор:
-әртүрлі дереккөздерді қолданып, шағын мәтін жазады.;
-өзіндік тұжырым жасайды.

	2-тапсырма









	Мәтінді мұқият оқып, мәтіндегі негізгі ойды анықтап, өзіндік баға беріңіздер.Өз тарихын терең ұғынып, ұлттық құндылықтарын шын бағалай білетін халықтың ғана болашағы мәңгі болмақ. Бүгінгі алпауыт жаһандану дәуірінде  кез-келген ұлтты сақтап қалатын дүниелер - сол ұлттың төл тарихы, мәдениеті мен тілі екені анық. Бұл жөнінде Елбасы Н.Ә. Назарбаев "Ұлы даланың жеті қыры" атты бағдарламалық мақаласында "Кеңістік - барлық нәрсенің, ал уақыт - бүкіл оқиғаның өлшемі. Уақыт пен кеңістіктің көкжиегі тоғысқан кезде ұлт тарихы басталады" деген болатын.
Сондай-ақ, ұлы даланың әрбір қыры оның әуелден бүгінге дейінгі халқының терең тарихы мен бай мәдениетінің куәсі екендігі және оны жаңғырту әлемдік өркениет үшін ерекше маңызды екендігін атап көрсетті.
Бір ұлтты басқа ұлттан даралайтын - оның ұлттық құндылықтары, яғни, әдеби мұрасы, әдет-ғұрпы, салт-дәстүрі, мәдениеті, өнері, тұрмыстық бұйымдары, ұлттық ойындары, т.б. өзгелерге ұқсамайтын қасиеттері. Ұлттық құндылықтарымыз шын бағасын алғанда ғана, жоғымыз түгенделіп, өшкеніміз жана бермек.

	Дескриптор:
-мәтіндегі негізгі ойды анықтайды;
-өзіндік баға береді;

	3-тапсырма






	14-бет. 12-тапсырма. Төмендегі сөйлемде халқымыздың қандай ұлттық құндылығы жайлы айтылған? Өз ойларыңды 3-4 сөйлеммен жазыңдар.
        Ағайын-туысқа бір әулеттің жалғасымыз деген ниетпен қарау, оған лайық жақындық жасап, ілтипат көрсете жүру, хал-жағдай сұрасып, қажет көмек көрсету, сөйтіп бауырластық сезімді нығайту-басты парызымыздың бірі.
                     М.Кемел
	Дескриптор:
-халқымыздың ұлттық құндылығы туралы өз көзқарасын 3-4 сөйлеммен жазады. 


	Рефлексия
	«Аяқталмаған сөйлем...»
· Мен бүгінгі сабақта...... еске түсірдім.
· Маған бүгінгі сабақта..... пайдалы болды.
· Маған..... көмек қажет.



	


 Кері байланыс: 
-Балалар,  орындаған тапсырмаларыңызды  электронды пошта  немесе  «WhatsApp» мобильді қосымшасы арқылы жіберуге болады.
Әзірлеуші:Оспанова Акбота Ахметжановна,  № 152  мектеп-гимназияның қазақ тілі мен әдебиет пәні мұғалімі. (Алматы қаласы Білім Басқармасы ҚББЖТҒӘО қолдауымен)

